
BACKGRAON BLONC CASE. 

Hemiahemi waD application we applicant Donald Janies Aromalo 
hemifilem long kot ia long nam'ba 1 st march, 2005 mo hemi claim 
se Mr Sandy John b10ng Moso Island hemi, no gat raet blong 

. iodein oIsem Chief "Mansakau". Hemia taem se olgetajifs blong 
Moso oli bin odeinem hem (Sandy John) long,title ia Mansakau 
long namba 10 January, 2005 witaot consenblong hem. 
Sandy John ifilem kounta klem b10ng bern mo talem se bern tu' ileat 

, raet long Jifly Title ia Mansakau; 

Long namba 18th April, 2005, Efate Aelan Kot isitaon long 
Taseriki Village long Moso mo harem dispute ia bitwin 
Mr Donald James AromaIo, we hemi applicant mo Mr Sandy John 
we hemi responden. 

Case blong Donald J. Aromalo. 

Long case blong applicant we hemi Donald J. Aromalo, kot ia 
hemi harem se Paramoun jifwe hemi Jack Kalsav Mansakau hemi 
maretem wan woman nem blong hem hemi Tourisu. Jif Jack 
Kalsav Mansakau mo Tourisu tufala igat 2 pikilmi gel be tufala ino 

----g~a:Ht:-E:r'li-ikk'iitk:kni-boe:-TttfaIa gel ia-igat-Stlai-we ileii:iTfes bun 1110 Mirna 
we hemTSeken bon. Silai hemi maretem wan man Fatealapa·long 
Nguna Aelan we nem blong hem hemi Philip Masesongi mo tufala 
igat 2(two) Pikikni. Tufala pikikni ia igat Tousongi mo Jaines 
Aromalo. James Aromalo hemi papa blong Donald J. Aromalo we 
hemi applicant long case ia. 

Motu Kot ihm·em se (2nd
) sekon dota blong Jif Mansakau, we hemi 

Mirna imaretem wan man nem blong hem Kalosike Taripoamata 
we hemi jif blong Siviri mo tufala (Mima mo Taripoamata) ikat 
wan pikikni gel noma we nem blong hem hemi RosbeI mohemi 
Maretem John Kaltapau mo tufala ibonem Sandy John we hemi 
respondent lorig case ia. Hemi testify tu se Philip Masesong hemi 
blong Nguna be hemi maretem Silai mo liv long Moso kasem taem 
hemi ted mo ali berem hem long Moso. Hemi testify tu se Jif 
Mansakau hemi blong Sunai Village, long Moso. 

Kros Examination. 

Kot ifinemaot se Donald James Aromalo hemi reluctant blong 
answerem 01 kwestin we oli askem Iiem long kros examination 
especially about family tree blong hemmo extended family rno 
hemi givim risen blong hem se bambai oli tokabout dispute blong 
graon yet so hemi no save revealirn everi histri. Long kros 

examination, kot iharem se Tourisu hemi blong Epega long Siwo 
mo Malala blong hem hemi Malawia. Donald James hemi testify 
mo talem se Papa blong hem ina save kasem. ordainesen blong 
hemi kam Mansakau from tumas politik fi'om title ia Mansakau. 
Hemi talem se hemi no save papa blong Tourisu be mama blong 
hem hemi Turibet. Hemi talem se farea blong Mansakau hemi 
MaItaki, mo hemi stap konfinnem noma bakeken se hemi sure rno 
konfiden se Silai hemi stret blad laen blongjifMansakau. 
Donald James hemi tal em se ibin gat sam jifs blong Moso oli 
mekem wan letter iko long direkta blong rural lands mo tal em aot 
se ikat wan man we istilim signature bIol1g JifMansal(au we herni 

----:tJames-i\:romalo, nm pararnoun jlfDlong Moso. 

WITNESS NO.2. 

Namba 2 witnessblong Donald James hemi James AromaIo we 
hemi papa blong Doriald James Aromalo. Hemi testifY insapot long 
statemen blong Donald James. Hemi talem se hemi bon long 
namba i h August, 1932. kot iharem long wan re-examination se 
dispute ia irise ap bitwin tufala pati ia samtaem long 2003 noma be 
bifo tufala ibin stap gud nomo olsem family. Kot ihm'em tu se 
oIfala James Aromalo ineva harem Sandy John italem long hem se 
Mama blong hem Sifai ino pikinini blong Mansakau be hemi 
pikiImi blong Kaltabang blong Siwo. 

Witness No.3. 

Namba tri witness blong Donald James hemi jif Kalkaua Lauman 
mo hemi stap mentail1em sapot blorig hem long statement blong 
Donald James mo hemi bilif se folem kastom blong Bfate, Donald 
James nomo ikat raet long Title ia Mansakau rno hemi gat raet 
blong Passem long who eva hemi wantern. 
Long kros examination, witness hemi no save whu isalern Tourisu 
long Mansakau. Hemi stap talem se Tourisu hemi blong Epega. 
Hemi stap talem se Silai mo Mima tufala tugeta ist:ret bladlaen 

blong Jif Mansaku. Hemi talem se tugeta ia Silai moMima tufala 
imaret aot long boundaIY blong Jif Mansakau. Silai hemi maretem 
Philip Masesong blong Nguna rno Mirna hemi maretem 
Taripoamata blong Ravenga. Long wan i'e"examination, kot iharem 
se dispute ia irise ap bitwin tufala pati ia nomo long 2000 

Witness No.4. 

Namba fo (4) witness blong Donald James AromaIo hemi 
Kalmatak James Aromalo we hemi brata blong Donald James 
Aromalo. Hemi stapkonfirmem sapot blQug hem IQl1g--Statmenn----

----Dlong Donald James Aromalo. 

Long Kros examination hemi se 01 histri ia hemi laIlem long papa 
blong hem, James Aromalo. Hemi se Jif Mansakim hemi talern 
long Philip Masesong mo Philip Masesong italem long James 
Aromalo. 

Witness No.5. 

JifKolaumara hemi las witnessblong Donald James Aromalo mo 
hemi Paramaon Jif blong Sarna VeJej. Hemi stap konfirm sapot 
blong hem long 01 statmen blong Donald James. Hemi se hemi 
save histri ia tru long maIna blong hem, mo talem se olgeta ibin Iiv 
long Moso fi'om se Jif Mansakau hemi bin sendem 01 polis blong 
hem wan taem mo oli tekem olgeta aot long Sama mo kam Iiv long 
Moso. Hemi konfirmem bEilceken long se SiJai mo Mirna tugeta 
ibladlaen blong JifMansakau. 

Kes blong Sandy John. 

Sandy John hemi klernem hem wan Jif Mansakau afta long wan 
Odensen we hemi kasem long Namba 10 Janwuy, 2005. 
Long statement blong hem (Sandy John), hemi statem histri blong 
hem long wan man we nem blong hem hemi Tom Tavakalo. Hemi 

se Tom Tavakalo herni maretem Turibet mo tufala ibin stap liv 
long Taslapa, narasaet Moso aelan long big Sea. 
Tom Tavakalo mo Turibet tufala ikat (2) gel norno rno nem blong 
tufala gel ia herni Leiset rno Tourisu. OIgeta oli liv tugeta koko 
Turibet herni ded rno Tom Tavakalo imuv aot long Taslapa mo 
karem tufala gel blong tufala iko long 8iwo. Long Siwo, Tom 
Tavakalo herni go stap wetem Leisong Prisong we hem (Leisong 
Prisong) hemi agri blong lukaot tufala gel blong Tom Tavakalo mo 
Turibet. 
Sandy John italem se Tourisu hemi gru, big wan mo hemi gat bel 
long wan Man 8iwo we nem blong hem hemi Kaltabang,-. ______ _ 

----tL:;tlong taem ia, Jif tHong -SUiial,Jrf Mansakau ikam long Siwo mo 

askem Tourisu long Papa blong hem rno step mama blong hem 
Leisong Prisong blong hemi save karern hem(Tourisu) ikam olseni 
woman blong hem. Toktok we step mama blong hem italem long 
lif Mansakau hemi se hemi fraet because Tourisu ikat bel finis. Be 
lifMansakau italem se iolraet nomo siposi itekem Tourisu bambai 
hem (lif Mansakau) isave lukaotem pikinini ia taem we bambai 
iboll. 
Alraet nao, Tom Tavakalo rno Laesong Prisong iletem gel blong 
tufala Tourisu iko wetem lifMansakau. 
Taem we Jif Mansakau 1110 Tourisu istap long Sunai, Tourisu 
ibonem wan gel rno nem blong hem hemi Silai. Oli stap IeIebet 
more nao Tourisu hemi gat bel bakaken mo herni bOllem wan 
narafala gel bakaken we nem blong hem hemi Mirna we hemi stret 
pikinini blong JifMansakau. 
Sandy John igo hed blong tnlern se fes bon blong Tourisu we herni 
Silai, papa blong hem hemi KaItabang blong Siwo. 
Silai ikam bigwan mo i1118retem wan man nem blong hem hemi 
Philip Masesongi blong Fnrcalapa long Nguna Island. 
Philip Masesongi rno SiIai tufala igat two (2) pikikni, igat wan gel 
we nem blong hem herni Tousong mo narawan hemi wan boy we 
nem blong hem hemi J:nnes Aromalo we hemi papa blong 
applicant long case ia. 

" ., ..... _~ ..• ,' .•. _.v' .• : ":.:" •.•• ' 
. . ... ~.", '.:, - : ... 



.. 
• • 

• • 

Long statement blongSandy John, hemi tal em se Tourisu hemi gat 
bel finish long Kaltabang blong Siwo rno hemi go stap wetem Jif 
Mansakau. 
Sandy John itekem oath blong hemmo hemi testify hem wan in 
sapot long statement blong hem· 1110 talem se mama blong hem 
Rosbel nao irevealim 01 storian ia long hem. 

Kros Examination. 

Long kros examination, Sandy John hemi revealim se Jif 
Mansakau hemi Paramaon jif blong Moso, wan erea oli kolem 

_-----'Nu.<.l'21lilnoso~lkln-H:alem se Farea Of1'\Iakamal blong hem oli kolem 

Toumollai. Hemi no save Toumonai iminhll wanem, mo hemi no 
save wanem iminim Namoso. ali examinem Sandy John se hemi 
oraet siposi hemi save kasem odenisen blong hem aotsaet long 
nakamal blong hem, be hemi se hemi no folem kastom blong Efate 
be nao ia fulap Jif oli kasem odenesen blong olgeta aotsaet long 
nakamal or farea blong olgeta. Hemi se hem ina save se who nao 
hemi assistant Jifblong JifMansakau. Hemi stap tal em bakeken se 
Tom Tavakalo hemi blong Taslapa velej long erea b10ng Taslapa 
or big sea. Mo tu herni se Turibet hemi blong Taslapa mo farea or 
NakanlaI blong hem hemi Taslapa. Hemi se Taslapa hemi minim 
big sea, mo Taseriki iminim small sea. Afta hemi se Taslapa mo 
Taseriki herni nern blong 01 velej. Hemi se oli neva bin talem long 
hem se Kaltabang hemi blong wea rno long wanern veJej. Long 
kros examination hemi se Silai hemi save karem raet blong Jif 
Mansakau siposUifMansakau in.o rno kat pikikni. Hemi testify rno 
talem se Silai imaret mo liv wetem JifMansakau mo hemi ted long 
Moso. Hemi se mama blong hem Rosbel herni 5 days old noma 
taem mama blong hem Mirna ited. Herni se even siposi Silai ino 
rnaret iko long Nguna, bambai hem! never kat raet long Title ia 
Mansakau. Hemi refer long letter we 01 Jifs blong Moso oli raetem 
se hemi no blong informem 01 pipo! Se James Aromal0 hemi Iif 
Mansakau be hemi folem nomo he ding blong letter mo. nature 
blong hem. Long wan laos examination, kot iharem se dispute ia 

ikirap nome long 2003 be bifo oigeta, tugeta pati ibin stap oisem 
wan famli nomo. Sandy John itaIem se long 1999 hemi bin tale1l1 
long James Aromalo se mama blong hem SiIai hemi no pikinini 
blong JifMansakau. 

Witness no 2. 

RosbeI we hemi mama blong Sandy John hemi main witness blong 
hem, hemi konfirmem statement blong hem in sapot long statement 
blollg Sandy John. Kot ibin ask em wan kwestill long RosbeI we 
italem; quote; 

Q - "how yu save pruvum long Kot ia se Silai hemi no slret pikikni 
blong Jif Mansakau?" 
A - "Apu woman ibin talem from abu woman nao ilukaot 
Tourisu". 

Rosbel hemi kontinue blbng taIem se hemnao ilukaot Leisong 
Prisong kasem taem hemi ded mo ibe1'em hem. Mo tu hemi addem 
long statmen blong hem se James Aramalo hemi ron we wetem 
woman blong hem blong Tanoliu mo nao iatufala istap Iiv long 
TanoHu Village. Hemi stap taIem se nao ia fi'om we hem iron we 
hem (James Aromalo) ino save histri ia we Tou1'isu papa blong 
hem hemi Ka/tabang. Hemi tal em se that's why hemi save everi 
samting we apu blong hem italem long hem. 

Witness No.3 

Happy Morten hemi next witness blong Sandy John mo hem istap 
Konfirmem nome statement blong hem. Long evidence blong hem, 
Silai hemi no stret pikiklli blong Jif Mansakau. Long cross 
examintion, hemi bin reveaIim se Papa blong Mama blong hem or 
Papa blong Tousong we hemi Philip Masesong nao italem long 
hem. Kot iharem tu long witness se mama blong Happy Morten we 
hemi Tousong hemi stret sister blong James Aramalo. Papa blong 

tufala hemi Philip Masesong. blong Farealapa mo mama blong 
tufala hemi SHaL Long kros examination, kot iharem se Happy 
Morten hemi testify againsem Donald James we olgeta istap long 
sem generation rna oli kamaot andanit long wan amprella nomo, 
and hemia hemi from se apu blong hem Philip Masesong hemi no 
bin talem aot storian ia long hem. 

Witness Namba 4 

Jif Manaruru Kalorisu hemi narafala witness blong responden 
Sandy John. Hemi stap talem nomo bakaken sehem hemi wan Jif 
blong mejn lan blong Efate (metenlmalilau). Hemi se papa blong 
hem hemi Kalorisu Tony and mama blong hem hemi Elen 
Kalorisu. Hemi se papa blong hem, Kalorisu Tony hemi bigfala 
brata blong Tourisu we hemi woman blongjifMansakau. Hemi se 
papa blong hem italem long hem se taem tufala abu blong hem 
ikivim Tourisu iko long Mansakau, hemi kat bel finis. Hemi 
pikikni we Tourisu ikat bel long hem hemi blong Kaltabang blong 
Siwo. Hemi stap sapotem noma histri blong Sandy John. 

Witness Namba 5. 

Las witness blong Sandy Jo1m hemi Ka10wia Eddie Kalosik 1110 
hemi se papa blong hem hemi Ka10sik Taripoamata. Mama blong 
hem hemi Esobel Taripoamata we hemi 3rd waef blong Jif 
Taripoamata Kalosike, Paramoun jif blong Siviri velej, long Efate. 

lj Kasen Sista blong hem hemi Rosebel, mama blong Sandy John. 
/ Hemi stap sapotem statmen blong Sista blong' hem Rosbel 1110 

() Sandy John. 

Sabmisin. 

Sabmisen bIong Sandy John. 

Long Efate, yumi masfolem bladIine blong learem jifly title, 
makem nao long histri blong mi we istat long Tourisu, hemi; 

- Tourisu hemi leat bel finis long Kaltabang bifo ileo stap 
wetem Mansakau long Sunai 1110 bonem fes gel blong hem 
SHai. 
01 papa mo aunties blong olgeta oli talem histri ia from 

Tourisu hemi bigfala sista blong olgeta folem tufala wife 
__________ ~bla~o~Tav~kruko~",-------------------------------

James Aroma! hemi no save leasem odenesen blong Kam 
Mansakau from 01 olfala mo 01 Jif oli save gud se hemi no 
gat raet. 
James Aromalo 1110 families blong hem oli bin stap liv long 
Sunai, afta oli muv mo go Iiv smaIl taem long Meten mo kam 
bale long Sunai. Ino long tae111 oli muv iko long Tanoliu 
folem wish blong woman blong hem. 
Folem 01 movmen blong hem, hemi no save spendem taem 
wetem papa blong hem Philip Masesongi blong lanem histri. 
Hemi no liv wetem 01 brata mo sista blong Tourisu blong oli 
talem aot histri long hem. 
Hemi no bin stap taem papa blong hem ileivim las toktok 
blong hem long sista blong hem Tousong Morten bifo hemi 
ded. 
Donald hemi no save talem nem blong papa bJong Tourisu or 
hemi se hemi no save. 

- Donald mo witnis blong hem Kalmatak we semtaem brata 
blong hem tufala igivimtu diferen nem long Nakamal or 
farea blong hem. Donald italem MaItatak mo Kalmatak 
italem Telekapu. 

Hernia nao hemi en blong sabmisen blong Sandy John . 

Sabmisen bJong Donald .Tames. 

Long sabmisell blong Donald James AromaIo, hemi tenderem 
trifala sketch map we isoem generations blong Jif Mansakau mo 
John Sandy se hemi no stret folem histri blong hem. lIemi stap 
talem se hem (Donald James) mo Sandy John tufgeta istap long 
sem generation nomo. Hemi kohed blong talem olsem ia; 

- Sandy John mo 01 witnis blong hem oli decenden blong Tom 
Tavakalo mo Leisong Prisong. 

o Sandy John oli no save pruvum long kot ia se ikat sam 
_____ ~nWaJ..lr.:Laf:LQaLUla'"_'f"""alllil¥_bloog-K-altabang, HeIlI blong veIeJ blong hem, 

mo iminim se Kaltabang ineva exist. 
, . 

o Donald James istap talem se Tom Tavakalo ineva maretem 
Turibet, mo Tourisu hemi no pikinini blong Tom Tavakalo. 
Hem, Donald hemi se hemi bin luk everi ten pikinini blong 
Tom Tavakalo mo tufala witnis blong Sandy John, Manaruru 
Kalorisu mo Morris Matongolulu ibin talem se papa blong 
tufala ibigfala brata blong Tourisu be hemi se ino trLl. 

- Folem kastom blong Efate hemi no possibol blong John we 
hemi namba 2 generation blong Tom Tavakalo mo Laesong 
Prisong hemi maretem Rosbel we hemi· namba 4 generation 
blong Turibet fl.-om se hemi gran daughter blong hem. 

o Iif Jack Kalsav Mansakau hemi stret papa blong SiIai rno 
Mima fi'om ino kat pruv se Kaltabang hemi bin exist or wan 
relatifblong hem ilaefyet tedi. 
Risen why SHai mo Philip Maessong ino save muv iko long . 
Nguna from se Silai hemi fes bon daughter blong Iif 
Mansakau blong wan pikikni blong hem ikamjifbakeken. 

o Sandy John hemi no save Assistant JifMansakau mo hemi no 
save pIes we nakamal blong hem istap long hem. 

o Namoso hemi no nem blong wan velej, be hemi nem blong 
passage bitwin Moso mo Efate. 

- Sandy John hemi no save pruvum long kot ia date we Jif 
Mansakau hemi ded. Jif Mansakau hemi ted long 3 oktoba, 
1930. 

- Sandy John hemi sud kasem odenesen blong Mansakau long 
Nakamal or farea blong hem. 

- James Aromalo hemi gat 73 years mo Donald James 37 years 
be tufala ites harem long kot ia se abu blong olgeta hemi 
Kaltabang, wan man Siwo. IIcat sam olfala tu olsem Laesong 
Prisong, Elder Ati, Manlae, Philip Masesong, oli never talem 
long James Aromalo mama blong olgeta hemi pikikni blong 
Kaltabang. 

-------.fJi.f:-1=afi.peamaia 'vve hemi-maretem-Mima, hernt-bJong 
Ravenga, we hemi outside long boundary bJong Mansakau. 

- Taslapa hemi no wan nem blong Nakamal or Village, be 
hemi strong sea. 

- Velej blong Mansakau hemi Telkap long Moso mo nalcamal 
blong hem hemi Malalatak be hemi no Taumunai from hemi 
no stret wetem Kastom blong Efate. Long Efate nem blong 
nakamal imas stat wetem Mala or Malala. 

- Witnis Jjf Manarurti Kaloris mo Jif Matongolulu Mods ino 
stret blong tufala ikam bigfala brata blong Tourisu we Tom 
Tavakalo mo Laesong Prisong ibonem from se tufala ibon aot 
long Sekon waefblong Tom Tavakalo. 

- Folem toktokblong Sandy John mo tufala Jjf ia se papa 
blong olgeta oli sem generation wetem Tourisu hemi no tru 
from se hao nao papa blong Sandy Jolm hemi stap long 
Generation No 2 be Sandy John hemi stap long Generation 
nan1ba 5 wetem Donald James. 

Findings blong Kot. 

Dispute we istap bifo long kat ia hemi who nao long tufala 
disputing pati igat raet long Jifly Title ia "Mansakau". 

. Kot ifinem se ikat dispute tu long tufala gel ia SiIai we hemi mama 

blong James Aromalo we ibonem Donald James(appJican long kes 
ia) mo Mima we hemi Mama blong Rosbel we ibonem Sandy John 
(respond en long kes ia). Wanem we iklia long 01 evidence bifo 
long kot ia hemi tufala tugeta pati ia ikl~m folem matrilineal or 
laen blong woman. 

Hemia hemi samfala samting we tufal parties iagri long hem; 
- generations blong Mima hemi kam daon kasem Sandy Jobn 
- generations blong SiIai hemi kam daon kasem Donald James 
- Silai 1110 Mirna tufala igat wan mama noma we hemi Tourisu 

____ --=--_Mima..Jllo.-S.ilai tufala-idireetly eonneet-ed-iong JifMID1S!ilnlm-r---
we tufala pati imentionem. 

- Tugeta pati iagri se Turibet hemi mama blong Tourisu. 

Tufala parti tugeta ifail blong talem aot long Kot ia nem blong 
Papa mo mama blong Mans<lkau we oli Idem se ibonem Silai Ino 
Mima. 
Sandy John if ail blong givit1jl nem blong las JifMansakau bifo long 
he1l1 .. 

Donald James Aromalo hemi no jalensem nating 01 evidens or 
statmen blong Witness No.2 we hemi Rosbel John mo Happy 
Morten. Donald James ina save pruvuni long kot ia se hemi bin 
stap taem papa blong James Atomalo ibin givim las toktok blong 
hem long Tousong, sista blong hem mo hemi mama blong witnis 
No.3 we hemi Happy Morten. Long sabmisen blong hem, Donald 
James hemi admitim seSandy John mo, 01 witnis blong hemi oli 01 
decenden blong Tom Tavakalo mo Laesong Ptisong. 

Donald mo 01 witnis blollg hem oli no halvem kot ia blong istap 
long wan gufala position blong determinem wheta or not woman ia 
Silai hemi stret pikikni blong Mansakau. 
Plaintiff hemi no satisfiem kot ia se tufala ineva harem 01 histri we 
Defendant Sandy John italem abaot Silai we papa blong hem hemi 

Kaltabang blong Siwo. Long evidence, tufala ineva harem mo 
tufala ites harem toktok ia. 

Plaintiff hemi even no save pruvum long kot ia wan statmen we 
hemi stap traem blong disputum family tree blong Sandy John. 
Hemi tal em se witnis No.3 we hemi Manaruru Kalorisu mo witnis 
No.5 Morris Matongolulu italem se papa blong tufala bigfala brata 
blong Tourisu. Long sabmisen Plaintiff or applicant ino save 
pruvum statmen ia, herni general tumas. 01 witnis blong hem oli 
no sapotem statmen ia nating long 01 testimony blong oIgeta. 

___ --"'D""e""-'fe .... n""'dant or R es.po-~p-talem long oltoktok otong hem 

se Tom Tavakalo nao imaretem Turibet mo gel blong tufala ilenli 
Tourisu and Tourisu hemi bin gat bel bifo hemi go stap liv wetem 
Jif Mansakau. Pikikni we hemi bonem hemi SUai mo Papa blong 
Silai hemi Kaltabang. Olgeta toktok blong Sandy John ikat bigfala 
weight we olgeta witnis blong hem oli sapotem. Witnis No 2 we 
hemi Rosbel John mo hemi mama blong Responden -long kes ia 
hemi konfirmem long 01 evidens blong hem se Tourisu hemi bin 
kat bel finis bifo hemi go stap wetem Mansakau. Witnis No.3 hemi 
konfirmem tu long kot ia. Witnis ia itlame se mama blong hem 
Tousong nao italem taem we papa blong hem rno James Aromalo 
italem long hem (Tousong) bifo hem (Philip Masesongi) ited. 
Defendant hemi putum more weight long kes blong hem taem 
italem long sabmisen blong hem mo sapotem statmen blong witnis 
Namba 3 se James Arornalo ino stap taem papa blong hem Philip 
Masesongi igivim las taktok blong hem long gel blong hem 
Tousong bifo -ided, minim se James Aromalo ino stap taem papa 
blong hem ited. 

Therefore Kot isatisfy 1110 stap long wan better position blong 
detenninem weta or not Odenesen blong Sandy John longjifly title 
ia Mansakau hemi folem kastom 1110 iraetful. 

Bifo kat imekem wan decisen kat itekem into consideration length 
blong taem we dispute ia istat 1110 01 consequences blong dispute 
ia. Jgat' 01 pipol mo famili we ali safa long 01 consequences long 

. dispute ia directly or indirectly. Further more kat ia ibilif se 01 
risponsipol lidas mo 01 jifs blong yumi oli sud tekem more 
consideration mo appliem extra responsibility blong 61geta long 
case ia mo settlem long level blong olgeta. Direk risal blong hem 
ibringim seperatiol1 long 01 famili, village, rno comrnunityrnekem 
se inokat koperation. Kot ia iwantem emphasizem strong se imas 
kat pis mo hamony istap insaet long ve1ej, church, community mo 
01 narafala grups we ali exist insaet long ae1an ia Moso. 

Kot ia imas mekem wan decisen long matter ia, and after long 01 
klos consideration long 01 evidens rno toktok blong tufala patis, kot 
ia iharem se ikat more sapoting toktok long kes blong Defendant or 
Responden we hemi Sandy John wetem 01 witnis blong hem. 
Olgeta ali providem wan histri rna family tree wetem 01 toktokwe 
ireleven mo mekem wan whole storian, mekem Kot ia istap rul 
long favor blong hem Sandy John we hemi responden or plaintiff 
long kes ia. 

Therefore kat imekem 01 Odas ia; 

Kot Odas. 

1. Odenesen we olgeta jifs blong Taseriki Village long Moso 
. aelan ali bin mekem long Namba 10 January, 2005 hemi stret 

mo folem Kastom. 

2. Stat tedi, Jifly Title ia "Mansakau" istap long possession 
blong Defendant or Responden Sandy John. 

3. Donald James Aromalo 1110 Sandy John tufala istret decellden 

blong Tom Tavaleao mo Leisong Prisong. 

4. Tufala pati wetem 01 fami1i mo 01 relatif imas ll1ekem wan 
reconciliation kastom ceremony blong reunite mo restorem 
bale pis mo hamony bitwin 01 families insaet long komunities. 

5. Shering blong 01 properties blong Jif Mansakau imas be 
equal long favor blong applicant or Plaintiff long sekondari 
basis. 

------~6~.~IlliTk~~ro~~~~.-------------------------------

7. Tufala pati ileat 30 deis blong apiI iko long Senior Magistrate 
Kot. 

Dated long Port Vila long Namba 25th Day blong April, 2005. 

